
   
 

28. april 2022 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 
 

1. Naalakkersuisut qanoq ilillutik qulakkeerniarpaat, malittarisassat inatsisillu meeqqat 

atuarfiannut tunngasut malinneqarnersut? 

a. Qanoq akulikitsigisumik qanorlu Naalakkersuisut kommunit nakkutigisarpaat? 

b. Tassunga atatillugu Naalakkersuisut isumaqarpat, kommunit tamarmik 

malittarisassanik atuuttunik tamanik aammalu inatsisinik atuuttunik tamanik 

malinnivinnersut? 

c. Kinguneqartitsinerit qanoq ittut Naalakkersuisut kommuninut atuutilersissinnaavaat 

malittarisassat inatsisillu malinneqanngippata? 

 

2. Naalakkersuisut nalilerpaat, Meeqqat Atuarfiannit aalajangikkat – soorlu assersuutigalugu 

atuarfiup pisortaanit – suliassat suliarineqartarnerat pillugu inatsisip iluaniittut? Akissut 

tunngavilersoqquneqarpoq. 

 

3. Angajoqqaat/oqartussaaffimmik tigummiaqartut suut naammagittaalliornissamut periarfissaraat 

isumaqarunik atuarfik imaluunniit kommuni malittarisassanik inatsisinillu atuuttunik 

malinninngitsoq? 

 

 

4. Naalakkersuisut qanittumi misissuisimappat, atuarfiit qassit, Atuarfimmi naliliisarneq 

uppernarsaasiortarnerlu pillugit nalunaarummi nr. 2, 9. januar 2009-meersumi § 15, imm. 2-mi 

allaaserineqartutut malinnissimanersut1? 

a. Taamaassimappat nalunaarsuummik takorusuppunga, atuarfiit qassit 

uppernarsaasiortarnermut piumasaqaatinut naammassinnissimanersut. 

b. Taamaassimanngippat paaserusuppara, qaqugu misissornialersaarneqarnersoq, 

atuarfiit ataasiakkat uppernarsaasiortarnermut piumasaqaatinik 

naammassinnissimanersut. 

 

5. Ilinniartitsisunngorniarnerup aaqqissuussaanerani pisortat suliffeqarfiutaasa aaqqissuussaanerat 

ingerlanneqarnerallu ilinniartitsissutaaneq ajorpoq. Naalakkersuisut taassuma 

allanngortinnissaanik pilersaaruteqarpat? Akissut tunngavilersoqquneqarpoq. 

 

(Inatsisartunut ilaasortaq Jens-Frederik Nielsen, Demokraatit) 
 
Tunngavilersuut 
 

                                           
1 http://inatsisit.gl/Lov?rid=%7b396F8288-6B44-45C4-8EB0-71307E08E720%7d&sc_lang=kl-

GL  

http://inatsisit.gl/Lov?rid=%7b396F8288-6B44-45C4-8EB0-71307E08E720%7d&sc_lang=kl-GL
http://inatsisit.gl/Lov?rid=%7b396F8288-6B44-45C4-8EB0-71307E08E720%7d&sc_lang=kl-GL


   
 

Ilisimaneqartutut kommunit, akisussaasuupput, meeqqat atuarfiannut inatsisit malinneqassasoq. 
Naalakkersuisut suliassaraat tamanna nakkutigissallugu. 
 
Meeqqat atuarfiat ukiorpassuarni politikkikkut ukkatarineqarsimavoq, tunngaviusumik 
isumaqatigiissutigineqarsimammat, pisariaqartoq, piginnaasatigut qaffasissuseq kivinneqassasoq. 
Taamaattumik pingaartuuvoq, kommunit Naalakkersuisullu akisussaaffimminnik ilisimaarinninnissaat, 
aammalu inatsisit malittarisassallu atuarfinni ataasiakkaani piviusunngortinneqassasut. 
 
Taamatut apeqquteqaateqarlunga qulakkeerusuppara, kommunit Naalakkersuisullu meeqqat atuarfianni 
pisussaaffimminnik naammassinninnissaat. 
 
Apeqqutima akineqarnissaat qilanaaraara ullut suliffiusut qulit iluanni pinissaa. 
 


